
Bekungusekuseni kakhulu. Umndeni wakaSmith bewuhleli
ngaphandle bajabulela liphunga levosi lebeyosiwa.

“Babe! Ngicela usheshise!” kukhonona Hayley. “Ngilambe kakhulu!”

“Nako ke!” kusho babe wakhe kwatsi emva kwesikhashana
wamnika emaphisi lamabili evosi lashwilelwe ndzawonye.
Kwakubukeka njengendvodza lencane.

“Indvodza yelivosi!” kwasho make wakhe wabese uyahleka.
Hayley wavula umlomo wakhe kuluma licatsa lelikhulu.
“Cha!” kukhala livi lelikhulu. “Ngeke ungidle!”

Hayley wazupha waya etulu wayekela leNdvodza yeliVosi.
“Wena ... ungakhulumal!” wetfuka.

“Yebo ngingakhulumal!” Lendvodza lencane yasukuma
yayitsintsitsa. “Futsi ngeke ungidle!”

“Kodvwa ngilambile!” kukhonona Hayley.

Lendvodza Yelivosi yababuka kanye bonkhe bantfu bebahleti
ngaphandle, yabese igijima ekhatsi ebaleni yayawutimpintja
ngaphasi kweligede!




“Mbambeni!” kwamemeta Hayley.

Umndeni wakaSmith walandzela Hayley ngaphandle
kweligede wagijima wehla ngemgwaco emva kweNdvodza
Yelivosi. Bendlula lomunye umndeni ngaphandle uhambisa
inja yawo.

“Niyaphi?” kwabutalo babe.
“Setama kubamba Indvodza Yelivosi! Sisiteni!” kwasho Hayley.

Ngako, umndeni
wakaSmith nalolomunye
umndeni nenja yabo
bonkhe bagijima behla
ngemgwaco bezama
kubamba lendvodza
lencane lebonakalako.

Nabajikela emgwacweni
lolandzelako bahlangan
nemtsengisi wetitselo
afake liduku lelinemabala
lasibhakabhaka,
kumbonya lamakheli akhe
laphinki. Hayley wammeta
kutsi abasite, umtsengisi
titselo wangena
kulelicembu lelicosha
ilndvodza Yelivosi.
Kusenjalo Indvodza
Yelivosi yacala yahlabela:

“Bangeke bangibambe mine,
Noma bangetama batsini,
Nginematubane kakhulu kunabo
Njengoba ngibendlula nje!”

“Maye! Maye!” Umtsengisi titselo wacishe waphuma esikhunjeni
sakhe ngesikhatsi lihhashi lelinsundvu lelalidvonsa incola lita
emva kwakhe.

“Sigijimisa leya Ndvodza Yelivosi,” wachazela umshayeli wencola.

“Ungagibela natsi encoleni yetfu,” wanikela.



Emva kwaloko kwavela ithekisi ngasekhoneni. Bantfu
labalishumi nababile baphuma ethekisini kwase kuvakala
umshayeli wethekisi amemeta ngelifasitelo, “Umgwaco iPeninsula!
Wota, wota, asambe!”

Hayley wagucukela kubo bonkhe lababemlandzela wamemeta,
“Shesha! Buka - ithekisi!”

“Ngiyacela, singagibela ithekisi yakho? Sicosha Indvodza Yelivosi!”
Hayley watjela umshayeli.

“Gibelani,” kusho umshayeli. “Ngitamlandzela!” Bonkhe
belakanyana ethekisini yase iyesuka iyahamba.

Ngaleso sikhatsi Indvodza Yelivosi yacala kuhlabela lenye ingoma:

“Emahhashi nemathelkisi,
Bantfu netinja,
Ngitawubaleka

Kunati tingulube letibukhali!”

Masinyane bonkhe befika eRondevlei. Ngalesikhatsi, Indvodza
Yelivosi bese igijima kancane, lihhashi belidvonsa selehlile litubane
nethekisi nayo beyingasasiki emakhona kangako. Kodvwa bonkhe
bachubeka bahamba.

Ekhatsi Esiciwini iRondevlei Indvodza Yelivosi yangena igijima,
ithekisi nencola yelihhashi kulandzela dvute.

“Mani! Kute timoti letivumelekile!” kumemeta gadzi. Wonkhe
umuntfu wehla ethekisini bagijima bangena egedenibalandzela
Indvodza Yelivosi.

“Kufanele nibhadale!” kumemeta gadzi, kodvwa kute lowamuva.
Ngako gadzi wakhiya ligede wagijima emva kwabo.

Wabakhandza bonkhe beme emfuleni lomkhulu. Indvodza Yelivosi
beyimemeta imvubu lenkhulu, “Sheshisa! Ngisite ngibaleke!”

“Zupha uhlale emhlane wami,” kuvuma imvubu. Wonkhe umuntfu
wabukela imvubu ihlamba yewelela ngesheya kwemfula imeme
Indvodza Yelivosi emhlane.

Nasebefika ekoteni yemfula, imvubu yatsi kundvodza yelivosi,
“Utawuba manti. Yini ungagibeli entsanyeni yami?”

Indvoda yelivosi yenta njalo base bayachubeka kwewela umfula.

“Emanti asayashona! Gibela enhloko yami!” kwasho imvubu.



Indodza Yelivosi yazupha yahlala enhloko yemvubu.
Yabaphakamisela sandla ngekweyana bonkhe bantfu labebeme
elusentseni lwemfula yabe seyicala kuhlabela:

“Emahhashi nemathekisi,
Bantfu netinja ...”

Sicuku sebantfu labalambile bayibuka Indvodza Yelivosi,
kodvwa kubukeka kwabo lokulusizi kwaphendvuka tinyembeti
nekubambelela! Indvodza Yelivosi yagucuka yabuka kutsi yini
lena lebayibukisisako ...

Ngekuphatima kweliso! Lingce lehla lagwinya Indvodza Yelivosi yonkhe!

“Hhayi, cha!” kusho Hayley ngelusizi. “Naso sidlo sami
sakusihlwa sihamba!”

KHOMBISA LIKHONO LAKHO LEBUCIKO! /
Dvweba sitfombe sencenye loyitsandzako kulendzaba. Bese, wenta tinkhulumo
letisuka emllonyeni webalingisi bakho kulesitfombe. Kopa emavi ebalingisi
endzabeni uwafake kuletibaya lotentile futsi/noma ubhala emagama locabanga
kutsi bangabe bayawasho.

Lokubukwako

Dvweba sitfombe sencenye loyitsandzako yalendzaba. Ngemuva kwaloko, yengeta
lifu lelikhombisa kukhuluma kuloyo naloyo esitfombeni sakho. Kopa emagama
ebadlali endzabeni uwafake elifwini lelikhombisa kukhuluma bese ubhala
emagama locabanga kutsi bebawasho.

Kufundza

Bani ngumphenyi wemagama! Bukisisa lendzaba. Ungatfola yini:
4 emagama etilwane letine

4 emagama lamabili etinombolo
4 emagama lamatsatfu wemibala
4 tindlela lefine letingafani bantfu labakulendzaba labatitfolako?

Fundza letingoma letimbili leticulwa Indvodza Yelivosi kulendzaba, bese ubhala
lenye ingoma lekangayicula kulenye incenye lehlukile yalendzaba - sibonelo,
nangabe atimpintjita ngephansi kweligede la-Smith noma nangabe agijimela
Endzaweni Yekulondvolota Imvelo eRondevlei.

Umsebenti wetandla

Shwila tincenye letimbili temaphephandzaba kwenta yakho Indvodza Yelivosi.
Bese uyipenda ngembala lonsundu bese unamatselisa lamanye emehlo
nemlomo. ‘

Kulingisa
Fundza lendzaba ngalokuvakalako futsi nyalo cula letingoma leticulwa
Indvodza Yelivosi kanye nengoma loyibhalile.

